
I. DISPOSICIONS XERAIS
CONSELLERIA DE SANIDADE

ORDE do 14 outubro de 2020 pola que se establece unha medida de prevencion
especifica como consecuencia da evolucion da situacion epidemioldxica derivada
do COVID-19 na Comunidade Autbnoma de Galicia.

Mediante a Resolucion do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade do Acordo do Consello da Xunta de Galicia, do 12 de
xuno de 2020, sobre medidas de prevencion necesarias para facer fronte a crise sanitaria
ocasionada polo COVID-19, unha vez superada a fase Ill do Plan para a transicion cara a
unha nova normalidade. O obxecto do dito acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase Ill do Plan para a transicion cara a unha nova normalidade e ata o levantamento da
declaracion da situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020.

Conforme o punto sexto do Acordo do Consello da Xunta do 12 de xufo de 2020, as
medidas preventivas previstas nel seran obxecto de seguimento e avaliacion continua co
fin de garantir a sua adecuacion a evolucion da situacion epidemioldxica e sanitaria. Para
estes efectos, poderan ser obxecto de modificacion ou supresion, mediante acordo do
Consello da Xunta, por proposta da conselleria competente en materia de sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e a vista da evolucion da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte a
evolucién da situacion sanitaria en todo ou en parte do territorio da Comunidade Autonoma
de Galicia e modifiquen ou, de modo puntual e cun alcance temporalmente limitado, impli-
quen o desprazamento da aplicacion das medidas concretas contidas no anexo.

No informe elaborado pola Direccién Xeral de Saude Publica, de data 14 de outubro de
2020, indicase que as taxas mais altas en Galicia se obtiveron ao final do mes de agosto,

con taxas acumuladas a 7 dias de 70 casos por 100.000 habitantes, e baixaron despois
lentamente ata os 50 casos por 100.000 habitantes. Porén, as taxas en Galicia estan a au-
mentar nos ultimos dias, desde esta taxa de 50 casos por 100.000 habitantes dos primeiros
dias do mes de outubro ata os 80 casos por 100.000 nunha semana. Isto implica unha su-
bida do 60 % nese periodo de tempo. Por outra banda, o niumero reprodutivo instantaneo,
que indica o numero de casos secundarios que ocorren por cada caso activo, superao 1 en
todas as areas sanitarias, do que pode deducirse que a transmision esta a aumentar, polo
que se espera que a tendencia de casos e taxas vai seguir aumentando.

A porcentaxe de positividade das probas PCR realizadas vai tamén nesta lifa. Malia que
se incrementou de forma importante o niumero de tests realizados, esta de novo por riba do
6 %, o dobre do estimado como situacion desexable.

O total de ingresados en planta é de 221, 16 mais que o dia anterior e aumenta tamén
o numero de ingresados nas UCI.

Tendo en conta a tendencia actual crecente e, en aplicacién do principio de precaucion
e de actuacién precoz de cara a poder enfrontar os vindeiros meses na mellor situacién
epidemioldxica posible (é previsible un aumento da incidencia de casos nos meses vindei-
ros debido a que a poboacidn estara mais tempo en ambientes pechados que favorecen a
transmision e a posible coinfeccién co virus da gripe cuxa tempada epidémica se espera
tamén nestes proximos meses), o informe considera necesario tomar medidas tendentes
a reducir as interaccions sociais de risco en toda Galicia. Tal e como se constata no estudo
dos gromos acontecidos en Galicia e a sua tendencia a que o ambito en que se xeran é
predominantemente no ambito familiar estendido e no ambito social e de amizade, o in-
forme considera conveniente establecer para todo o territorio galego restriciéns respecto
ao tamafo dos grupos de calquera actividade ou evento familiar ou social, polo que se
establece un maximo de 10 persoas para grupos non conviventes. Non sera de aplicacion
esta limitacion no caso de actividades laborais, empresariais, profesionais e administra-
tivas, actividades en centros universitarios, educativos e de formacién e ocupacionais,
sempre que se adopten as medidas previstas nos seus correspondentes protocolos de
funcionamento.

Tendo en conta o indicado no dito informe, e tras escoitar as recomendacions do Comité
Clinico reunido para estes efectos, a evolucion da situacion epidemioldxica e sanitaria no
territorio da Comunidade Autdonoma de Galicia impdn, como consecuencia e con caracter
urxente, a adopcién da medida de prevencion especifica consistente na limitacion a un

maximo de dez persoas dos grupos para o desenvolvemento de calquera actividade ou
evento de caracter familiar ou social na via publica, espazos de uso publico ou espazos
privados. A dita medida sera de aplicacion no territorio da Comunidade Auténoma galega.
Non obstante, naqueles ambitos territoriais en que, atendida a concreta evolucion da si-
tuacion epidemioldxica e sanitaria existente neles, se adoptasen ou se adopten, por orde
da persoa titular da conselleria competente en materia de sanidade, medidas mais estritas
que as contidas na presente orde respecto das limitacions dos grupos de persoas, obser-
varase o disposto na orde correspondente, durante o periodo a que se estenda a eficacia
desas medidas mais estritas.

Compre salientar, respecto da medida que € obxecto de adopcién neste orde, que ata
este momento, con caracter xeral (e agas naqueles ambitos territoriais nos cales se adop-
taron medidas de prevencién especificas relativas as limitacions de grupos de persoas) na
Comunidade Autdbnoma existe a recomendacion sanitaria de limitar os encontros sociais
a un maximo de dez persoas, conforme o numero 8 do anexo do Acordo do Consello da
Xunta do 12 de xufio de 2020, introducido en virtude da modificacion operada pola Orde do
15 de agosto de 2020, de acordo co indicado na declaracion de actuacions coordinadas en
saude publica para responder ante a situacion de especial risco derivada do incremento de
casos positivos polo COVID-19, aprobada pola Orde comunicada do ministro de Sanidade,
do 14 de agosto de 2020.

Agora ben, ante a evolucion desfavorable da pandemia no territorio autonémico resulta
necesario adoptar, como medida de prevencién de obrigado cumprimento, e non como
mera recomendacién sanitaria, a relativa a limitacion a un maximo de dez persoas dos
grupos para o desenvolvemento de calquera actividade ou evento de caracter familiar ou
social na via publica, espazos de uso publico ou espazos privados. A dita medida resulta
necesaria, idonea e proporcionada para o fin perseguido, que non é outro que controlar
e evitar a maior difusion dunha enfermidade altamente contaxiosa e respecto da cal a
diferenza entre persoas enfermas e sas resulta difusa, dada a posible asintomatoloxia ou
levidade dos sintomas e a existencia dun periodo durante o cal non hai indicios externos da
enfermidade. En efecto, ante a evolucién epidemioldxica e sanitaria desfavorable que se
esta detectando no conxunto do territorio autonémico, é preciso adoptar, sen demora, res-
tricions ao desenvolvemento daquelas actividades que se detectaron como de maior risco
de transmision e contaxio da enfermidade. En concreto, tratase de evitar aglomeraciéns ou
encontros de caracter familiar ou social por riba dun determinado niumero de persoas co fin
de garantir o mantemento da distancia de seguridade e reducir o risco de contacto fisico
ou proximidade en condiciéns favorecedoras do contaxio. Debe recordarse, neste sentido,
que o Auto 40/2020, do 30 de abril de 2020, do Tribunal Constitucional, no seu fundamento

xuridico cuarto, ao ponderar a relevancia das especiais circunstancias derivadas da crise
sanitaria creada pola pandemia no exercicio do dereito de reunién, salientou como, ante
a incerteza sobre as formas de contaxio, sobre o impacto real da propagacion do virus,
asi como sobre as consecuencias a medio e longo prazo para a saude das persoas que
se viron afectadas, as medidas de distanciamento social, confinamento domiciliario e li-
mitacion extrema dos contactos e actividades grupais son as Unicas que se demostraron
eficaces para limitar os efectos dunha pandemia de dimensiéns desconecidas ata a data.
En particular, a medida de limitacion das agrupacions de persoas vai dirixida a previr ou
polo menos restrinxir numericamente a participaciéon en reuniéns familiares ou sociais nas
cales cabe apreciar un maior risco de transmision polas circunstancias en que se realizan,
por existir unha maior confianza e relaxacion das medidas de seguridade, xa que tenen lu-
gar féra de ambientes profesionais, laborais ou outros protocolizados en que se debe usar
mascara e que se rodean doutras garantias que dificultan a transmision e contaxio.

Esta medida, ademais, resulta menos disruptiva das actividades esenciais, econémicas,
laborais e profesionais ca outras, como as limitacions a liberdade de circulacion ou confi-
namentos, que deben reservarse para cando resulta preciso un maior nivel de restricion.
Procede advertir, ademais, de que a medida non € absoluta, senén que se ve matizada por
unha serie de importantes excepcions, dado que o limite de dez persoas non se aplicara no
caso de persoas conviventes, e tampouco sera aplicable no caso de actividades laborais,
empresariais, profesionais e administrativas, actividades en centros universitarios, edu-
cativos, de formacion e ocupacionais, sempre que se adopten as medidas previstas nos
correspondentes protocolos de funcionamento.

Ademais, a medida debe ser obxecto de seguimento e avaliaciéon continua co fin de
garantir a sua adecuacion a situacién epidemioloxica e sanitaria da Comunidade Auténo-
ma e, en todo caso, nun prazo non superior a sete dias naturais desde a publicacion da
presente orde.

A medida que se adopta na presente orde ten o seu fundamento normativo na Lei orga-
nica 3/1986, do 14 de abril, de medidas especiais en materia de saude publica; no artigo 26
da Lei 14/1986, do 25 de abril, xeral de sanidade; nos artigos 27.2 e 54 da Lei 33/2011, do 4
de outubro, xeral de saude publica, e nos artigos 34 e 38 da Lei 8/2008, do 10 de xullo, de
saude de Galicia.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




Ll
2
C
X

&

1)

<

©
Z

[22]

[ee]
O

b

©
c
=)
X

o

<
=
@

<
[}
N
o

(3]

<

<

o

o

o)

Q

L

>

(®)

Diario Oficial de Galicia

DOG NUm. 207-Bis Mércores, 14 de outubro de 2020 Pax. 39903

En particular, compre salientar que a Lei organica 3/1986, do 14 de abril, prevé, no seu
artigo primeiro que, co obxecto de protexer a saude publica e previr a sia perda ou deterio-
racion, as autoridades sanitarias das distintas administracions publicas poderan, dentro do
ambito das suas competencias, adoptar as medidas previstas na dita lei cando asi 0 exixan
razons sanitarias de urxencia ou necesidade.

O artigo segundo habilita as autoridades sanitarias competentes para adoptaren medi-
das de recofiecemento, tratamento, hospitalizacién ou control cando se aprecien indicios
racionais que permitan supofier a existencia de perigo para a saude da poboacién debido
a situacion sanitaria concreta dunha persoa ou grupo de persoas ou polas condicions sa-
nitarias en que se desenvolve unha actividade. E, para o caso concreto de enfermidades
transmisibles, o artigo terceiro dispon que, co fin de controlalas, a autoridade sanitaria,
ademais de realizar as acciéns preventivas xerais, podera adoptar as medidas oportunas
para o control dos enfermos, das persoas que estean ou estivesen en contacto con estes
e do contorno inmediato, asi como as que se consideren necesarias en caso de risco de
caracter transmisible. E o artigo 38 da Lei 8/2008, do 10 de xullo, prevé que as autorida-
des sanitarias poderan levar a cabo intervencions publicas nos supostos de riscos para a
saude de terceiras persoas, nos mesmos termos previstos nos artigos 2 e 3 da Lei organi-
ca 3/1986, do 14 de abiril, antes citados.

Non se recolle, pois, unha lista pechada de medidas de prevencién, senén que poderan
adoptarse, de acordo cos principios de precaucion e de proporcionalidade que deben rexer
as actuacions en materia de saude, as necesarias para facer fronte ao concreto risco sa-
nitario de que se trate.

En todo caso, e en atencion a tales principios, a medida sera reavalidada nun periodo
non superior a sete dias naturais desde a publicacion desta orde, en funcion da evolucion
da situacion epidemioldxica no territorio da Comunidade Auténoma de Galicia.

Por outra banda, a medida de prevencién que se recolle nesta orde ten un evidente
fundamento sanitario, dados os riscos de transmision dunha enfermidade contaxiosa como
a que nos ocupa, e a vixilancia, inspeccién e control do seu cumprimento corresponden
aos concellos, sen prexuizo das competencias da Conselleria de Sanidade, tendo en conta
a condicién de autoridade sanitaria dos alcaldes e alcaldesas (artigo 33.1 da Lei 8/2008,
do 10 de xullo, de saude de Galicia), das competencias dos concellos do control sanitario
de actividades e servizos que impacten na saude da sua cidadania, dos lugares de convi-
vencia humana (artigo 80.3 da lei citada), asi como da sua competencia para a ordenacion
e control do dominio publico.

¥

Polo tanto, os alcaldes e alcaldesas, como autoridade sanitaria, deben garantir nas re-
feridas actividades, servizos e lugares de convivencia humana os dereitos e deberes sani-
tarios da cidadania (artigo 33.2 da Lei 8/2008, do 10 de xullo, de saude de Galicia) e, polo
tanto, garantir a vixilancia, inspeccién e control do cumprimento das medidas preventivas
aprobadas pola Administracion autondémica e daquelas que, no seu desenvolvemento e
atendendo a situacion concreta, poida establecer o correspondente concello.

Asi mesmo, as forzas e corpos de seguridade tefien un papel fundamental no necesario
control do cumprimento das medidas de prevencién, papel que vefien desempenando du-
rante toda esta crise sanitaria, a través da formulacion das correspondentes denuncias e
remision as autoridades competentes, nos casos en que se detecte o seu incumprimento.
Debe recordarse a este respecto que o Acordo do Consello da Xunta de Galicia, do 13 de
marzo de 2020, declarou a situacion de emerxencia sanitaria no territorio da Comunidade
Auténoma de Galicia e activou o Plan territorial de emerxencias de Galicia (Platerga) no
seu nivel IG (emerxencia de interese galego), como consecuencia da evoluciéon da epide-
mia do coronavirus COVID-19. Tendo en conta a existencia dunha declaracion de emer-
xencia sanitaria, resulta esencial a colaboracion das forzas e corpos de seguridade coa
finalidade de preservar a seguridade e a convivencia cidadas.

Conforme o artigo 33 da Lei 8/2008, do 10 de xullo, a persoa titular da Conselleria de
Sanidade ten a condicién de autoridade sanitaria, polo que é competente para adoptar
as medidas de prevencion especificas para facer fronte ao risco sanitario derivado da si-
tuacion epidemioldxica existente, no territorio da Comunidade Auténoma de Galicia, coa
urxencia que a proteccioén da saude publica demanda.

Na sua virtude, en aplicacién do punto sexto do Acordo do Consello da Xunta de Galicia,
do 12 de xuno de 2020, sobre medidas de prevencién necesarias para facer fronte a crise
sanitaria ocasionada polo COVID-19, unha vez superada a fase Ill do Plan para a transi-
cion cara a unha nova normalidade, na sta redaccién vixente, e na condicion de autoridade
sanitaria, conforme o artigo 33 da Lei 8/2008, do 10 de xullo,

DISPONO:
Primeiro. Obxecto e alcance

1. O obxecto desta orde € establecer unha medida de prevencién especifica como con-
secuencia da evolucion da situacion epidemioldxica derivada do COVID-19 no territorio da
Comunidade Autdbnoma de Galicia.

2. Adita medida sera de aplicacion no territorio da Comunidade Autdénoma de Galicia, de
modo temporal, conforme o indicado no punto cuarto desta orde.

Non obstante, naqueles ambitos territoriais en que, atendida a concreta evolucion da
situacion epidemioldxica e sanitaria existente neles, se adoptasen ou se adopten, por orde
da persoa titular da conselleria competente en materia de sanidade, medidas mais estri-
tas que as contidas na presente orde respecto das agrupacions de persoas, observarase
o disposto na orde correspondente durante o periodo a que se estenda a eficacia desas
medidas mais estritas.

3. En todo o non previsto nesta orde, e no que sexa compatible con ela, seran de aplica-
cion as medidas que, con caracter xeral, se establecen no Acordo do Consello da Xunta de
Gallicia, do 12 de xufio de 2020, sobre medidas de prevencion necesarias para facer fronte
a crise sanitaria ocasionada polo COVID-19, unha vez superada a fase lll do Plan para a
transicion cara a unha nova normalidade, na sua redaccion vixente.

Non obstante, naqueles ambitos territoriais nos cales, atendida a concreta evolucién da
situacion epidemioldxica e sanitaria existente neles, se adoptasen ou se adopten, por orde
da persoa titular da conselleria competente en materia de sanidade, medidas mais estritas
que as contidas no dito acordo, observarase o disposto na orde correspondente durante o
periodo a que se estenda a eficacia desas medidas mais estritas.

Segundo. Restricions as agrupacions de persoas para a proteccion da saude das per-
soas ante a existencia dun risco de caracter transmisible

1. A vista da evolucién da situacién epidemioléxica na Comunidade Auténoma de Ga-
licia e coa finalidade de controlar a transmisién da enfermidade, adoptase, de modo tem-
poral, a medida de limitar os grupos para o desenvolvemento de calquera actividade ou
evento de caracter familiar ou social na via publica, espazos de uso publico ou espazos
privados a un maximo de dez persoas, excepto no caso de persoas conviventes, en que
non se aplicara esta limitacion.

Tampouco seran aplicable esta limitacion no caso de actividades laborais, empresariais,
profesionais e administrativas, actividades en centros universitarios, educativos, de forma-
cion e ocupacionais, sempre que se adopten as medidas previstas nos correspondentes
protocolos de funcionamento.

2. O incumprimento da medida de prevencion establecida neste punto podera dar lugar
aimposicién das sancions e a outras responsabilidades previstas no ordenamento xuridico.

3. En particular, para os efectos da execucién e control desta medida de prevencién, no
marco da situacion de emerxencia sanitaria declarada polo Acordo do Consello da Xunta
de Galicia, do 13 de marzo de 2020, solicitarase a colaboracion das forzas e corpos de
seguridade.

4. Solicitarase a ratificaciéon xudicial da medida prevista neste punto, de acordo co pre-
visto na redaccion vixente do numero 8 do artigo 10 da Lei 29/1998, do 13 de xullo, regula-
dora da xurisdicion contencioso-administrativa.

Terceiro. Control do cumprimento da medida e réxime sancionador

1. A vixilancia, inspeccion e control do cumprimento da medida de prevencion recollida
nesta orde, e a garantia dos dereitos e deberes sanitarios da cidadania, corresponderan
aos respectivos concellos dentro das suas competencias e sen prexuizo das competen-
cias da Conselleria de Sanidade, tendo en conta a condicién de autoridade sanitaria dos
alcaldes e alcaldesas de acordo co artigo 33.1 da Lei 8/2008, do 10 de xullo, de saude de
Galicia, e as competencias dos concellos de control sanitario de actividades e servizos que
impacten na saude da sua cidadania e dos lugares de convivencia humana, de acordo co
artigo 80.3 do mesmo texto legal, asi como da sua competencia para a ordenacién e con-
trol do dominio publico.

2. Asi mesmo, os organos de inspeccion da Administracién autonomica, no ambito das
sUas competencias, poderan realizar as actividades de inspeccion e control oportunas para
a vixilancia e comprobaciéon do cumprimento da medida de prevencion.

3. As forzas e corpos de seguridade daran traslado das denuncias que formulen polo
incumprimento da medida de prevencién as autoridades competentes.

Cuarto. Eficacia

1. Esta orde tera efectos desde as 00.00 horas do 15 de outubro de 2020. Non obstante,
a medida recollida nela sera obxecto de seguimento e avaliacion continua e, en todo caso,
nun periodo non superior a sete dias naturais desde a publicacion da presente orde, co fin
de garantir a sia adecuacion a evolucion da situacion epidemioldxica e sanitaria da Comu-
nidade Autdbnoma de Galicia.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




Ll
2
C
X

&

1)

<

©
Z

[22]

[ee]
O

b

©
c
=)
X

o

e
=
e

<
[}
N
o

(3]

<

<

o

o

o)

Q

L

>

(®)

DOG Diario Oficial de Galicia

DOG Num. 207-Bis Mércores, 14 de outubro de 2020 Pax. 39907

Para estes efectos, podera ser obxecto de mantemento, de modificaciéon ou podera
deixarse sen efecto por orde da persoa titular da conselleria competente en materia de
sanidade.

2. No caso das celebracions e eventos en establecementos de restauracion para os
dias 15 a 18 de outubro que xa estivesen concertados con caracter previo ao dia 14 de
outubro, non sera aplicable a medida de prevencion especifica prevista nesta orde, sempre
qgue non se estivese aplicando xa a dita medida ou outra mais restritiva con anterioridade,
ben que deberan ser comunicados polos titulares dos establecementos a xefatura territorial
da Conselleria de Sanidade, para que se poidan adoptar as medidas ou efectuar as reco-
mendaciéns pertinentes.

Santiago de Compostela, 14 de outubro de 2020

Julio Garcia Comesana
Conselleiro de Sanidade

